
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

Коми Республикалöн Государственнöй Сöветса Регламентö вежсьöмъяс пыртöм йылысь

Коми Республикаса Государственнöй Сöвет шуис:

1. Пыртны Коми Республикалöн Государственнöй Сöветса Регламентö (Коми Республикаса Государственнöй Сöветлöн 2003 во апрель 24 лунся ІІІ-1/22 №-а; 2003 во ноябр 13 лунся ІІІ-2/53 №-а; 2004 во февраль 19 лунся ІІІ-3/11 №-а; 2004 во октябр 28 лунся ІІІ- 4/31 №-а; 2005 во сентябр 22 лунся ІІІ-7/5 №-а; 2005 во октябр 27 лунся ІІІ-7/56 №-а; 2006 во март 23 лунся ​ІІІ-8/54 №-а; 2007 во февраль 21 лунся ІІІ-10/23 №-а; 2007 во март 26 лунся IV-1/7 №-а; 2007 во апрель 26 лунся IV-1/50 №-а; 2008 во июнь 18 лунся IV-3/141 №-а шуöмъяслöн редакцияын) татшöм вежсьöмъяс:

1) 11 статьяса 1 юкöнса 9 пунктын "сетö тшöктöмъяс" кывъяс бöрын содтыны "аслас вежысьяслы, Государственнöй Сöвет органъясса юрнуöдысьяслы да депутатъяслы, Государственнöй Сöвет Аппаратса юрнуöдысьлы, сійöс вежысьяслы да Государственнöй Сöвет Аппаратлöн тэчас юкöдувъясса юрнуöдысьяслы" кывъяс;
2) 14 статьяын:

а) содтыны татшöм 11 юкöн:

"11. Президиум видлалö оланпас вöзъян правоа субъектъяслысь оланпас бала лöсьöдны коланлун йылысь вöзйöмъяс да пыртö сійöс öчереднöй календарнöй во вылö Государственнöй Сöветлöн нормотворческöй да контролируйтан уджлöн ылöса уджтас балаö Коми Республикалöн Государственнöй Сöветса Веськöдлысьöн индöм кадколастö найöс пыртан условиеяс дырйи. Государственнöй Сöветлöн нормотворческöй да контролируйтан уджлöн ылöса уджтас балаö оланпас бала пыртöм йылысь вöзйöмъяс мöдöдсьöны Государственнöй Сöветö гижöмöн да сэтчö пасйыссьöны:

1) оланпас балалöн рабочöй ним;

2)  тайö Регламентлöн 62 статьяын 1 юкöнлöн 2 пунктса "б" подпунктын индöм юöръяс.
Тайö юкöнса медводдза абзацын индöм вöзйöмъяссö, кутшöмъяс эз пырны Государственнöй Сöветлöн нормотворческöй да контролируйтан ылöса уджтас балаö, вермöны пыртны Государственнöй Сöветö оланпас вöзъян правоа субъектъясöн тайö Регламентлöн 61 – 63 статьяясöн индöм пöрадок серти."; 
б) 5 юкöнын "либö сійöс вежысь" кывъяс вежны "либö сылöн тшöктöм серти сійöс вежысь" кывъясöн;

3) 37 статьяын:

а) содтыны татшöм 31 юкöн:

"31. Сэк, кор тайö статьяса 2 юкöнын индöм йöзыс либö тайö статьяса 3 юкöн серти заседание вылö корöм йöзыс оз вермыны локны Государственнöй Сöветлöн заседание вылö асьныс, Коми Республикалöн Государственнöй Сöветса Веськöдлыськöд сёрнитчöмöн найö вермöны ыстыны заседание вылö ассьыныс вежысьясöс либö найöс петкöдлысьясöс.";
б) 4 юкöнын "2 да 3 юкöнъясын" кывъяс вежны "2, 2 да 31 юкöнъясын" кывъясöн;

4) 41 статьялöн 3 юкöнса медводдза абзацын "подув пыдди" кывъяс бöрын содтыны "содтöд юалöм лыддьöг тöд вылö босьтöмöн" кывъяс;
5) 42 статьяса 1 юкöнö "сетны юалöмъяс" кывъяс бöрын содтыны "докладчикъяслы, чинъясö индöм вылö кандидатъяслы, веськöдлысьлы (заседание нуöдöм кузя), Государственнöй Сöветса да (либö) Коми Республикаса олöмö пöртысь государственнöй власьт органъяслöн юрнуöдысьяслы (налöн удж серти видлалан оланпас балаяс кузя)";
6) 45 статьяса 2 юкöн гижны тадзи:

"2. Юалöм, сёрнитöм, вöзйöм вылö кыв сетöм йылысь шыöдчöм сетöны веськöдлысьлы заседаниеяс могмöдысь система серти сёрнитöм вылö гижöдчöмöн.";
7) 46 статьяса 2 юкöн гижны тадзи:

"2. Государственнöй Сöветса депутатъяс, корöм йöз вермöны сёрнитны сöмын сэк, кор налы сетö кывсö веськöдлысь да включитöны микрофон. Кыв сеттöг да (либö) микрофонтöг сёрнитны оз позь. Сёрнитысь кö оз эштöдчы сёрни вылö сетöм кадöн либö сёрнитö оз видлалан юалöм кузя, веськöдлысь öлöдö сійöс та йылысь, а сэсся вермö тупкыны микрофонсö."; 
8) 57 статьялöн 1 юкöнса 3 пункт гижны тадзи:

"3) гижавны Государственнöй Сöветса депутатъясöс, заседаниеса мукöд участникöс тайö Регламент серти сёрнитöм, юалöмъяс сетöм, вöзйöм пыртöм вылö;"; 

9) 62 статьяын 1 юкöнлöн 2 пунктса "б" подпункт гижны тадзи:

"б) гöгöрвоöдан гижöд, кöні пасйöма оланпас балалöн медшöр положениеясыс, сійöс видлавны колöмын подулыс;";
10) 69 статьяö содтыны татшöм медводдза абзац:

"Оланпас вöзъян правоа субъектъясöн оланпас бала дорö вежсьöмъяс мöдöдсьöны Государственнöй Сöветö, кыдзи пырджык овлö, Государственнöй Сöветö оланпас бала воан лунсянь 14 уджалан лун чöжöн, но 2 уджалан лунысь оз сёрджык кывкутысь комитетлöн заседаниеöдз, кöні кутасны видлавны оланпас баласö. Вежсьöмъяссö, кутшöмъясöс мöдöдісны индöм кадысь сёрджык, кывкутысь комитетлöн решение серти вермасны не видлавсьыны сылöн заседание вылын да пыртсьöны сöгласуйттöм вежсьöмъяс лыддьöгö."; 
11) 721 статьяын:

а) 2 юкöнса мöд сёрникузя гижны тадзи:

"Став альтернативнöй баласö сетöм бöрын веськöдлысь либö кывкутысь комитетöс мöд петкöдлысь юöртö тайö юалöм кузя кывкутысь комитетлысь решение, кöні пасйыссьö комитетлöн видзöдласыс быд бала серти, да юöртö тайö юалöм кузя мукöд комитетлысь видзöдлассö.";
б) 4 юкöнын "да видлавны медводдза лыддьöмын" кывъяс вежны ", видлавны да примитны медводдза лыддьöмын, мый индöма тайö Регламентлöн 73 статьяса 4 – 7 юкöнъясын,"; 

12) 73 статьяын:

а) 2 юкöн гижны тадзи:

"2. Медводдза лыддьöмын вермасны видлавсьыны да примитсьыны концептуальнöй сяма вежсьöмъяс, а сідзжö оланпас балалöн медшöр положениеясö инмысь вежсьöмъяс.";
б) 3 юкöнлöн медводдза абзацлöн коймöд сёрникузяын "оланпас бала тэчас юридическöй техникалы лöсялöм йылысь" кывъяс киритны;

в)  6 юкöнын "Видлалöм" кыв вежны "Кор колö, видлалöм" кывъясöн;

13)  75 статьяса 4 юкöнö содтыны татшöм мöд абзац:

"Государственнöй Сöветса депутатъяслöн заседание вылын унджык гöлöс серти Государственнöй Сöвет вермас примитны решение не видлавны вежсьöмъяс, кутшöмъяс водзвыв эз видлавсьыны кывкутысь комитетын да (либö) найöс вöлі пыртöма Государственнöй Сöветса заседание вылын оланпас бала видлалігöн. Видлавтöм вежсьöмъяссö сетысьяс вермöны пыртны найöс Государственнöй Сöветлöн мöдысь видлалöм вылö тайö Регламентса 61 статьяын индöм формаясöн оланпас вöзъян право вылö колана условиеясö кутчысьöмöн.". 
14) 78 статьялöн 2 юкöнса медводдза абзац гижны тадзи:

"Государственнöй Сöветлöн заседание вылын шуöм бала видлавсьö оланпас бала видлалöм вылö тайö Регламентлöн 73 статьяса 3 да 4 юкöнъясöн индöм пöрадок серти. Та бöрын гöлöсуйтöны сöгласуйттöм вежсьöмъяс кузя. Та бöрын веськöдлысь гöлöсуйтöм вылö сувтöдö шуöм баласö ставнас примитöм йылысь юалöм. Шуöм бала, мый серти эз во некутшöм вöзйöм, вермас примитсьыны  сразу ставнас. Шуöм балаяс, кутшöмъясöс гöлöсуйтан кывкöртöдъяс серти эз примитны подув пыдди либö ставнас, лыддьыссьöны вештöмаöн да киритсьöны видлалöмысь, мый оформитсьöны шуöмöн содтöд гöлöсуйттöг."; 
15) IV юкöдö содтыны татшöм 25 юрпас:

	"25 ЮРПАС.
	ГОСУДАРСТВЕННÖЙ СÖВЕТÖН РОССИЯ ФЕДЕРАЦИЯСА ОЛАНПОДУВ ДОРÖ ВЕЖСЬÖМ ЙЫЛЫСЬ РОССИЯ ФЕДЕРАЦИЯСА ОЛАНПАС ВИДЛАЛАН ПÖРАДОК


1071 статья 
1. Россия Федерацияса Федеральнöй Собраниелöн Федерация Сöветысь Государственнöй Сöветö видлалöм вылö Россия Федерацияса Оланподув дорö вежсьöм йылысь Россия Федерацияса оланпас воöм бöрын Коми Республикалöн Государственнöй Сöветса Веськöдлысь кад виччысьтöг мöдöдö депутатъяслы, комитетъясö, Государственнöй Сöветын депутат öтувъясö, Коми Республикаса Юралысьлы пасйöдъяс да вöзйöмъяс лöсьöдöм вылö.
2. Коми Республикалöн Государственнöй Сöветса Веськöдлысь индö Государственнöй Сöветса комитетъясысь öтиöс Государственнöй Сöветса заседание вылын Россия Федерацияса Оланподув дорö вежсьöм йылысь Россия Федерацияса оланпас видлалöм кежлö дасьтöм вöсна кывкутысьöн.
3. Россия Федерацияса Оланподув дорö вежсьöм йылысь Россия Федерацияса оланпас серти пасйöдъяс да вöзйöмъяс сетсьöны кывкутысь комитетö Федерация Сöветысь Государственнöй Сöветö индöм Россия Федерацияса оланпас воан лунсянь 14 лунысь оз сёрджык.
1072 статья
1. Государственнöй Сöвет видлалö Россия Федерацияса Оланподув дорö вежсьöм йылысь Россия Федерацияса оланпас Федерация Сöветысь Государственнöй Сöветö Россия Федерацияса индöм оланпас воöм лунсянь 30 лунысь оз сёрджык.

2. Коми Республикалöн Государственнöй Сöветса Веськöдлысь котыртö Государственнöй Сöветлысь öчереднöй (неöчереднöй) заседание тайö статьяса 1 юкöнын индöм кадколаст тöд вылын кутöмöн.
1073 статья
1. Россия Федерацияса Оланподув дорö вежсьöм йылысь Россия Федерацияса оланпас кывкутысь комитетöн видлалан пöрадоксö кывкутысь комитет индö ачыс.

2. Кывкутысь комитет Россия Федерацияса Оланподув дорö вежсьöм йылысь Россия Федерацияса оланпас кузя öтвывтöм воöм вöзйöмъяс подув вылын лöсьöдö сы кузя кывкöртöд да вермö вöзйыны Государственнöй Сöветлы примитны татшöм решениеясысь öтиöс:

1) ошкыны Россия Федерацияса Оланподув дорö вежсьöм йылысь Россия Федерацияса оланпас;

2)  не ошкыны Россия Федерацияса Оланподув дорö вежсьöм йылысь Россия Федерацияса оланпас. 
1074 статья
1. Государственнöй Сöветлöн заседание вылын Россия Федерацияса Оланподув дорö вежсьöм йылысь Россия Федерацияса оланпас видлалöмыс заводитчö сысянь, мый кывкутысь комитетöн веськöдлысь юöртö кывкутысь комитетлысь кывкöртöдсö да öтвывтöм позициясö, мый пасйöма тайö Регламентлöн 1071 статьяса 3 юкöнын индöм пасйöдъясын да вöзйöмъясын.

2. Россия Федерацияса Оланподув дорö вежсьöм йылысь Россия Федерацияса оланпас видлалан кывкöртöдъяс серти Государственнöй Сöветса заседание вылын веськöдлысь корö гöлöсуйтны сійöс ошкöм йылысь.
3. Россия Федерацияса Оланподув дорö вежсьöм йылысь Россия Федерацияса оланпас лыддьыссьö ошкöмöн Государственнöй Сöветöн, сы вöсна гöлöсуйтісны кö Государственнöй Сöветö бöрйöм депутатъяс лыдысь джынсьыс унджыкыс.

4. Россия Федерацияса Оланподув дорö вежсьöм йылысь Россия Федерацияса оланпас оз лыддьыссьы ошкöмöн Государственнöй Сöветöн,  кор сы вöсна оз гöлöсуйт Государственнöй Сöветын колана депутат лыдыс.

5. Россия Федерацияса Оланподув дорö вежсьöмъяс йылысь Россия Федерацияса оланпас ошкöм либö абу ошкöм йылысь решение оформитсьö Государственнöй Сöветлöн шуöмöн.
6. Сэк, кор Государственнöй Сöветö Федерация Сöветысь воö Россия Федерацияса Оланподув дорö вежсьöм йылысь кык либö унджык Россия Федерацияса оланпас, Россия Федерацияса Оланподув дорö вежсьöм йылысь Россия Федерацияса оланпас видлалöм йылысь Государственнöй Сöветлысь шуöм примитöны Россия Федерацияса быд индöм оланпас серти торйöн.
1075 статья
Россия Федерацияса Оланподув дорö вежсьöм йылысь Россия Федерацияса оланпас (оланпасъяс) ошкöм (абу ошкöм) йылысь шуöм (шуöмъяс) Коми Республикалöн Государственнöй Сöветса Веськöдлысь пыр жö мöдöдö Федерация Сöветö.".
2. Тайö Шуöмыс вынсялö сійöс примитан лунсянь, 1 пунктса 15 подпункт кындзи, коді вынсялö тайö Шуöмсö официальнöя йöзöдöмсянь 10 лун бöрын.

Коми Республикалöн

Государственнöй Сöветса Веськöдлысь                          М.Д. Истиховская

Сыктывкар

2008 вося ноябр 12 лун

IV-4/92 №                                                
Исакова 9 130 пас
